
am nak’ino’ tomil’itol ’in noka SaySiyat a kapayaka:1’

kakhayza’an ’ita’ SaySiyat raroton ray ’asang, ’isa:a’ minachrahrang
ray taew’an ka payaka:i’ ma’ malnoSaySiyat. ’isahini SaySiyat haeba:an
bowaw ila ray rahoeran, korkoring ’a’ibabaw ila saboeh. ’ita’ So:
ma’az’azem ’ampowa’ ila haSa’ malnoSaySiyat, kinoSa’ ’ita’ homawan

’okay raroton o ’okay kakit’ paehrahrang, malmalnobaboy nanaw,
nakhini ’okay ’alnoSaySiyat nak’ino’ a ’than? ’ita’ ’am nak’ino’ ray ’asang
a rahoeran ’in’ae:aew ka kapayaka:1’? hini hayza’ pizpiza’ ka kinita’.

1. ’amkay pakhawka’ noka SaySiyat ka kapayaka:1’ 0
kaspengan , ’isahini hayza’ ila ima SaSo’ ka kakrangi’an nom
koma:at, ’1sa:a’ ’ita’ Somibae:ach ka ’ima SaSo’ ka kakrangi’an ka:aten
noka SaySiyat kakhayza’an sabsaboeh ka howaw, hini kinoSa ’ininSa’la’
nom tomil’itol ka payaka:’an.

2.’1ta’ taki:im *ima maylaloz nom tomortoroe’ ka SaySiyat,

pakhil’awan ka korkoring *am laloehay, kayzaeh Saro:or ha:aw ray niwSilan

mawli: zoko’ tinil’il’itol kapayaka:i’an ka pinanra:anan.

3. ma’ hayza’ ’achae’ kaktatoroe’an, kayzaeh ’inay ’o’owa’
kamatatoroe’ nak senge:en ray kaplaloechayan maySoSowaw ma’ ra:am ila
mayaka:i’.

4. paskayzaeh noka SaySiyat *ima naknak’ino’an ka kakita’en kina:at
ki hayza’ ka kabazbazae’an kina:at.

5. pak’es’es ka hina’azem ray taew’an pa’alnoSaySiyat, paSiwa’ ka
to’oya’ be:ay a tomal ka sinae’oe’an ’ini kama’alnoSaySiyat ka taew’an.

6. mita’ ’ima hayza’ ila nanaw ka kaspngan, ’al’alro:or matawaw,
paspeng ka ’isahini kin’’'tyaeh komi:im ka ’ima SaSo’ kaklaloehayan.

bi:il ila, kinoSa’ komil’itol ka ka’alnoSaySiyat, Sapang SaySiyat
pakra:am ka ’in nonak a hinbasezan, paksobae:oeh payaka:’ koSa’ yako
SaySiyat, hoerhoero: noka tatini’ >oepoeh na bo:ong pinatinekla’an ka
ka:’, ’iz1’ papazeng ka hapoy, ’oka’ ila ka kapayaka:’an SinSinrahoe’ am
hinaw ila, ’iz1” ngowip ka ’an mita’ a kapayaka:i’ ki kaspengan,

SaySiyat ’am haysiya nanaw tabin mayhael o mayhael.

